
Súðarvogur 9A – Fyrirspurn til skipulagsfulltrúa

Á embættisafgreiðslufundi skipulagsfulltrúa 17. mars 2026 var lögð fram fyrirspurn 
Einars Ólafssonar, 29. desember 2025, um að setja sólskála á svalir 4. hæðar hússins 
á lóð nr. 9A við Súðarvog, samkvæmt uppdr. Einars Ólafssonar, dags. 26. desember 
2025.

    
Aðalskipulag Reykjavíkur 2040                        Deiliskipulag                         Götumynd tekin af já.is

Skipulag í gildi
Aðalskipulag: Í gildi er Aðalskipulag Reykjavíkur 2040, samþykkt í borgarstjórn 
Reykjavíkur þann 19. október 2021 og birt í B-deild stjórnartíðinda þann 18. janúar 
2022. Skv. aðalskipulaginu tilheyrir lóðin og byggingin á Súðarvogi 9A borgarhluta 4. 
Laugardalur og er hluti af íbúðarsvæði ÍB59 – Vogabyggð.
Deiliskipulag/ Hverfisskipulag: Í gildi er deiliskipulag Vogabyggðar, svæði 2, samþykkt í 
borgarráði 9. febrúar 2017 ásamt síðari breytingum.

Umsögn
Húsið á lóð nr. 9 við Súðarvog er hluti af tveggja stigaganga fjölbýli á fjórum hæðum, 
með 30 íbúðum og bílakjallara sem er samtengdur bílakjallara Súðarvogs 11. 
Súðarvogur 9 og 11 mynda eina samstæða heild en eru á tveimur lóðum.
Óskað er eftir afstöðu skipulagsfulltrúa á hvort heimilt sé að byggja sólskála á svölum 
4. hæðar fyrir íbúð 0403 að Súðarvogi 9A.



Meðfylgjandi fyrirspurn eru teikningar Arkiteó teiknistofu af fyrirhugaðri 15 m2 sólstofu á svölum 
4. hæðar hússins við Súðarvog 9A.

Deiliskipulagsskilmálar fyrir húsið á lóð nr. 9 við Súðarvog.

Í skilmálum gildandi deiliskipulags vegna lóða 2-12-1 og 2-12-2 þá segir að heimilað 
heildarbyggingarmagn hússins á lóð nr.9 við Súðarvog 4290 m2 (A+B rými, húsnæði, 
bílageymslur, byggingar neðanjarðar, svalir ofl.). Skv. aðaluppdráttum hússins við 
Súðarvog 9 þá er byggingarmagn fyrir A og B rými í húsinu samtals 4275,4 m2. Því er 
ráðrúm fyrir 15 m2 sólskála í húsinu innan heimilaðs heildarbyggingarmagns. 



Æskilegt er að viðbyggingar taki mið af aðalbyggingu, bæði í útliti og yfirbragði, og 
byggðarmynstri í hverfinu. Hér er átt við form, hlutföll og efnisval. Ath. að fyrirhugaður 
sólskáli skal samræmast byggingarreglugerð og bent er á að heimild til viðbygginga er 
háð samþykki meðlóðarhafa skv. lögum um fjöleignarhús. 

Niðurstaða
• Ekki eru gerðar skipulagslegar athugasemdir við að byggður sé sólskáli á 

svölum 4. hæðar fyrir íbúð 0403 að Súðarvogi 9A.
• Ath. að fyrirhugaður sólskáli skal samræmast byggingarreglugerð.
• Ath. að heimild til viðbygginga er háð samþykki meðlóðarhafa skv. lögum um 

fjöleignarhús.

Vakin er athygli á að fyrirspurn um afstöðu skipulagsfulltrúa til erindis byggir á 
innsendum gögnum og verður ekki lögð að jöfnu við formlega umsókn og svar í slíku 
tilfelli getur eðli máls samkvæmt ekki talist stjórnvaldsákvörðun. Afgreiðsla 
skipulagsfulltrúa á fyrirspurnum felur því ekki í sér lokaákvörðun og veitir ekki heimild til 
framkvæmda.

